
Луѓето кои се инволвирани во судски 

спорови во Основниот суд Кочани или 

во Апелационите судови во Битола или 

Штип сега можат да дознаат кога им 

се закажани судењата, и тоа два 

месеци однапред, во приватноста на 

својот дом, користејќи персонален 

компјутер. Информациите што се на 

располагање вклучуваат и точен датум, 

време, назначен судија и судии 

поротници. Покрај тоа, сите промени 

во распоредите автоматски ќе се  

објавуваат на веб страницата на секој 

суд, така што индивидуалните лица ќе 

можат лесно да дознаат за 

направените промени. 
 

Овие податоци директно се генерираат од новиот Автоматизиран информатички систем 

за управување со судските предмети (ACCMIS), кој стана реалност во сите судови во 

Македонија, на 1 јануари 2010 година, со поддршка на Проектот на УСАИД за 

имплементација на реформи во судството. Покрај тоа што овој систем им помага на 

индивидуалните лица да добијат информации за нивните предмети, новиот систем ќе има 

и долгорочно позитивно влијание врз судството како целина. Овој систем целосно го 

автоматизира протокот на судски предмети, со што го поедноставува процесирањето на 

предметите и го намалува нивното времетраење. Системот исто така придонесе да се 

намали бројот на заостанати предмети, кои претставуваа еден од најгорливите проблеми 

во судскиот систем. Системот ги стандардизира процесирањето и номенклатурата на 

централно ниво, овозможува лесен пристап до важни информации и законска регулатива 

која се однесува на предметите и обезбедува автоматско генерирање на извештаи, а 

истовремено обезбедува и заштита и безбедност на податоците.  

 

Според Судијата Стојанче Рибарев, Претседател на Апелациониот суд во Штип, „Системот 

АCCMIS се покажа како многу важна алатка за управување со нашата секојдневна 

работа. Тој обезбедува точна и ажурирана документација за сите судски предмети, што ни 

овозможува директно да го надгледуваме протокот на судските предмети и да поттикнеме 

навремено донесување на судски одлуки. Тој исто така нуди информации за активностите 

на судиите и судската администрација и ни помага да постигнеме оптимално користење 

на човечките ресурси“. 

 

Со користењето на ACCMIS, Проектот на УСАИД за имплементација на реформи во 

судството помага да се зголеми транспарентноста и одговорноста на судиите и судовите, 

што треба да ја зголеми довербата на граѓаните во судскиот систем. 

БИЛТЕН 
Април 2010 

Компјутеризацијата на судството ги намалува заостанатите случаи 

Проектот на УСАИД за локална самоуправа им помага на општините да научат да 

управуваат со средствата што ги стекнаа преку процесот на децентрализација, како што е 

на пример сопственоста на јавните објекти, кои претходно беа во сопственост на 

централната влада. Голем број од овие објекти, кои подолг период беа минимално 

одржувани, трошат непотребна топлина и струја, што претставува оптоварување на 

даночните обврзници. Во голем број случаи, оперативните трошоци беа три до десет пати 

повисоки во споредба со американските или европските стандарди.  
 

Работејќи заедно со Меѓународната организација за услуги за заштеда на енергија (Energy 

Conservation Services International - ENSI), Проектот на 

УСАИД за локална самоуправа им помага на 

општините, меѓу кои и Општина Карпош, да подготват 

Општински план за енергетска ефикасност.  

Овие планови им помагаат на локалните самоуправи 

да ги разберат своите оперативни трошоци и да 

планираат капитални инвестиции кои ги подобруваат 

условите, ја намалуваат потрошувачката на енергија и 

заштедуваат пари. Тим, кој е сочинет од персонал 

вработен во општината, сега врши ревизија на 

енергетската ефикасност во општинските објекти и 

подготвува реални планови за финансирање на 

проекти за подобрување на енергетската ефикасност, 

врз основа на реални и проектирани трошоци.  

 

Основното училиште „Јан Амос Коменски“ во Карпош презеде капитални подобрувања, 

со цел да ја обнови структурата која беше уништена во пожар и да го прошири 

училиштето. Ова реновирање беше делумно финансирано преку заем обезбеден од 

страна на Програмата за развојни кредити на УСАИД, која обезбедува гаранции за 

финансирање на инфраструктурни проекти за енергетска ефикасност во општините. Во 

текот на првата година, резултатите покажаа дека трошоците за греење на училиштето се 

намалени за преку 10%, а трошоците за струја за преку 36%.  
 

Заштедата од вкупните оперативните трошоци за енергија на училиштето „Јан Амос 

Коменски“ во текот на првата година изнесуваше преку $13.680 долари, но вкупните 

приспособени заштеди достигнаа скоро $19.500 долари, имајќи предвид дека цените на 

греењето и струјата се зголемија за 12% и 10% соодветно, во текот на истиот период. 

Генерално гледано, ефикасноста во трошењето во првата година како резултат на сите 

подобрувања ги надмина очекувањата на Општинскиот план за енергетска ефикасност. 

Покрај значајните намалувања на оперативните трошоци, подобрувањата преземени 

согласно Општинскиот план за енергетска ефикасност исто така ги подобри условите на 

животната средина во училиштата, а со намаленото користење на енергија се осветлија 

повеќе улици и се намали емисијата на јаглероден диоксид. 
 

„Ние сме навистина многу горди на подобрувањата што ги преземавме во полето на 

енергетската ефикасност во училиштето „Јан Амос Коменски“, но тоа немаше да биде 

возможно без помошта од страна на УСАИД“, рече Стевче Јакимовски, Градоначалник на 

Општина Карпош. „Нашите ученици и наставници имаат огромна корист од обновените 

објекти, а нашите даночни обврзници имаат корист од намалените оперативни трошоци. 

Ова е одличен пример за добро управување на работата, не само во Карпош, туку и за 

цела Македонија“. 

 

Подобрувањето на капацитетите за управување со општините претставува клучна 

стратегија за успешна децентрализација во Македонија, процес кој треба да ги подобри 

денешните услови, да ги заштеди парите на даночните обврзници во иднина и да го 

намали влијанието од користењето на енергијата врз животната средина.  

 

Подобрувањата во полето на енергетската ефикасност доведуваат до намалување 

на трошоците  

Дваесет и девет водечки македонски 

компании од текстилната индустрија се 

состанаа и разговараа за извозни зделки 

со група купувачи од Велика Британија, 

Австрија и Германија на првиот 

Македонско-европски настан „бизнис со 

бизнис“ (B2B), кој започна на 2 март. 

Проектот на УСАИД за конкурентност го 

организираше овој настан заедно со 

Холандскиот центар за промоција на 

увозот од земјите во развој, Германската 

техничка соработка, Швајцарската 

програма за промоција на увозот и 

Македонската асоцијација за трговија со 

текстил. 

 

 

Настанот B2B започна со претходно договорени состаноци еден-на-еден, при што се 

одржаа преку 130 состаноци за само еден ден. Потоа следеа посети на преку 50 

фабрики врз основа на претходните состаноци, кои траеја 3 дена. Меѓу купувачите беа и 

претставници од Topshop, Monsoon, Triumph, BMB Clothing, Whistles, Archive Design и Albiro, 

кои се заинтересирани да ја прошират својата база на снабдувачи со македонски 

производители на облека. 

 

„Македонската текстилна индустрија се оддалечува од лон-производството и се насочува 

кон производство на облека со додадена вредност. За да успее оваа иницијатива, од 

основно значење е да ги идентификуваме новите пазари и да се стремиме кон нив“, 

истакна Наташа Сивевска, Извршен директор на Асоцијацијата за трговија со текстил. 

„Овој B2B настан, кој носи нови потенцијални купувачи од Велика Британија и други земји, е 

катализатор за транзиција кон производство на целосни производи, од почеток до крај“. 

 

 

Леони Бери, новинар кој го покриваше настанот В2В за бизнис блогот Just-Style.com, 

напиша „Идејата е едноставна: земи повеќе од 20 македонски компании од текстилната 

индустрија и стави ги во просторија заедно со купувачи од Велика Британија, Австрија и 

Германија. Ако барем малку личеше на настан на спојување на клиенти со купувачи, 

тогаш тоа беше заради... Но, да бидеме сериозни, ова навистина е прекрасен начин да 

запознаеш нов партнер за производство и одлична идеја која сигурно би била 

добредојдена, доколку била прифатена во повеќе земји“. 

 

 

Проектот на УСАИД за конкурентност тесно соработува со македонски компании во 

целните сектори – текстил, лесна индустрија и информатичка и комуникациска 

технологија (ИКТ), со цел да им помогне да ги идентификуваат новите купувачи и да ги 

исполнат нивните специфични барања и потреби. Проектот го поддржува учеството на 

компаниите на трговски саеми и B2B настани, ја подобрува продуктивноста, помага во 

усвојувањето на меѓународни стандарди и го олеснува пристапот до нови финансиски 

средства. Овие иницијативи водат до креирање на нови работни места и зголемување на 

додадената вредност на извозот. Со тоа се градат појаки и поконкурентни компании. 

Македонско-европскиот настан „бизнис со бизнис“ (В2В) се очекува да прерасне во 

настан кој ќе се одржува на годишно ниво. 

 

УСАИД им помага на компаниите од текстилната индустрија да станат партнери со 

европските купувачи 

УСАИД ја помага практикантската работа во Македонија 

– Преку 4300 луѓе го посетија Саемот за е-кариера кој се 

одржа од 15-19 март, а беше организиран од 

Националната програма за практикантство и 

вработување на Проектот на УСАИД за конкурентност. 

Саемот, втор од ваков вид во регионот, понуди огласи за 

ексклузивни работни места и практикантска работа, 

виртуелни штандови на 45 компании и имаше повеќе од 

25 часа програми во живо, вклучително и сесии за 

разговори со менаџери на познати компании и претставници од универзитети и стручни 

училишта, а  исто така понуди можност за студентите и оние кои бараат работа да разговараат 

со практикантите и колегите кои веќе се вработени како резултат на нивната практикантска 

работа. За време на саемот, на порталот www.mycareer.com.mk се регистрираа 985 нови 

студенти, со што тој сега има 6300 регистрирани студенти и 290 компании, а и може да се 

пофали и со 729 практиканти кои беа ангажирани во текот на првата година, од кои 126 беа 

задржани и редовно вработени после практикантската програма. 

Апликациите на е-Влада добија награда од МАСИТ - Две апликации кои ги подготви Проектот на 

УСАИД за е-Влада, во февруари добија награди за најдобри е-решенија во јавната 

администрација, на настанот Награди за врвни достигнувања во ИКТ, кој го организираше 

МАСИТ (Македонска стопанска комора за информатичка и комуникациска технологија). EXIM, 

едношалтерскиот систем за дозволи за увоз/извоз и тарифни квоти ја освои првата награда, а 

интегрираниот систем за е-Набавки ја доби втората награда. Обете апликации ќе продолжат и 

понатаму да се натпреваруваат на настанот за Глобални награди за врвни достигнувања во ИКТ, 

кој го организира Светската алијанса за информатичка технологија и услуги, а ќе бидат 

номинирани од страна на МАСИТ.  Настанот ќе се одржи во Амстердам, во месец мај. Оваа 

програма има за цел да ги идентификува најистакнатите корисници на информатичката и 

комуникациската технологија. 

Лансирање на нов проект: Еднаков пристап за еднакви можности – На 24 март, УСАИД 

лансираше нова програма со цел да ги зголеми можностите за учениците со посебни потреби 

во основните училишта. Програмата „Еднаков пристап за еднакви можности“ ќе го промовира 

користењето на помошна технологија како алатка за 

подобрување на квалитетот на образованието на учениците со 

посебни потреби во нормална училишна околина. Асоцијацијата 

„Отвори ги прозорците“ ќе имплементира двегодишна програма, 

а ќе биде насочена кон 20 училишта каде се школуваат ученици 

со посебни потреби. Тие ќе ги проценат потребите на учениците 

со посебни потреби во основните училишта, ќе обезбедат 

помошни средства и ќе ги обучуваат наставниците во училиштата 

за користење на ваквата помошна технологија.  

 

Кратки вести од УСАИД 

Американска агенција за меѓународен развој (УСАИД) 

Американска амбасада, Самоилова 21, 1000 Скопје, Македонија 

Телефон: +(389) 2 310 2000; Факс: +(389) 2 310 2463 

Канцеларија на УСАИД за односи со јавноста: +(389) 2 310 2314, skellman@usaid.gov 
 

Американскиот народ, преку УСАИД, има инвестирано преку 500 милиони долари во 

Македонија, започнувајќи од 1993 година. УСАИД имплементира проекти кои креираат работни 

места, ја намалуваат корупцијата и ги подобруваат вештините за вработување кај 

македонските студенти. Овие иницијативи го подобруваат квалитетот на животот и ја 

поддржуваат македонската транзиција кон една стабилна и просперитетна демократија. 

УСАИД обезбедува економска и хуманитарна помош во преку 100 земји.  За повеќе 

информации за програмите на УСАИД за економски развој, образование, демократија и 

управување, посетете ја веб страницата: http://macedonia.usaid.gov  

http://www.mycareer.com.mk/
mailto:skellman@usaid.gov

